Il giug da colurs
Pensum 1:

· Fagei gruppas da dus.

· In dalla gruppa entscheiva. El survegn da l’auter ina colur e sto rimnar aschi biars plaids sco pusseivel che han quella colur e quei enteifer ina minuta.

· Per controllar ils plaids fa l’auter dalla gruppa mintgamai ina crusch per mintga plaid sin in pupi.

· Il temps saveis vus controllar cun ina ura da sablun ni ch’il scolast dat avon il temps per l’entira classa.

· Silsuenter midan las rollas e l’auter sto rimnar plaids tier ina colur.

· Quel che ha anflau alla fin ils pli biars plaids ha gudignau.

Pensum 2:

· Fagei gruppas da quater, mintgamai dus ensemen.

· Il pensum ei da lignar plaids ch’ein dalla medema colur.

· Ina gruppa entscheiva:

· In affon sto mussar a siu partenari in plaid che ha da far enzatgei cun ina colur.

· La colur astga mintga gruppa encurir ora sezza.

· Las gruppas astgan buca sediscuorer avon.

· Ussa ha il partenari ina minuta peda per eruir tgei che vegn mussau.

· Sch’el anfla il dretg plaid dat ei in punct, sch’il temps varga senza ch’el hagi anflau il plaid, dat ei negins puncts.

· Suenter ei l’autra gruppa en roda etc.

· La gruppa che ha alla fin rimnau ils pli biars puncts ha gudignau.

· Quei giug san ins era far cun pli grondas gruppas.

· Ins sa era far il giug aschia ch’in sto malegiar enzatgei, e siu partenari sto lignar tgei. Cunquei che gliez ei pli lev san ins limitar il temps a 30 secundas.

